
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ,ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ  ՆԱԽԱՐԱՐՈՒԹՅԱՆ ԱՐԱՄ ՄԱՆՈՒԿՅԱՆԻ ԱՆՎԱՆ  ՄԱՐԶԱՌԱԶՄԱԿԱՆ  ՄԱՍՆԱԳԻՏԱՑՎԱԾ  ԴՊՐՈՑ ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԻՑ ԳՈՒՅՔ ՀԵՏ ՎԵՐՑՆԵԼՈՒ, ԳՈՒՅՔ   ԱՄՐԱՑՆԵԼՈՒ ԵՎ ԳՈՒՅՔ  ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ
1. Անհրաժեշտությունը.
Նախագծի ընդունումը բխում է ՀՀ կրթության, գիտության, մշակույթի և սպորտի նախարարության  «Արամ Մանուկյանի  անվան մարզառազմական մասնագիտացված դպրոց»  պետական ոչ առևտրային կազմակերպության (այսուհետ՝ Մասնագիտացված դպրոց) կանոնադրական գործառույթների և Հայաստանի Հանրապետության հանրակրթական ծրագրեր իրականացնող ուսումնական հաստատությունների 11-րդ դասարանի աշակերտների ռազմամարզական ճամբարի  կազմակերպման և իրականացման անհրաժեշտությունից։ 
1. Խնդիրները և կարգավորման նպատակը.
Նախագծի ընդունմամբ կարգավորվում է դպրոց հաճախող սաների  կրթության և դաստիարակության շարունակական գործընթացի իրականացումը, ինչպես նաև՝ Հայաստանի Հանրապետության հանրակրթական ծրագրեր իրականացնող ուսումնական հաստատությունների «Նախնական զինվորական պատրաստություն» առարկայից  ստացած տեսական գիտելիքների հիման վրա գործնական և կիրառական հմտությունների զարգացման գործընթացները:
Նշված ուսումնական ծրագրերը անխափան կազմակերպելու նպատակով անհարժեշտ է ՀՀ Կոտայքի մարզ, Չարենցավան համայնքի, գյուղ  Արզական հասցեում գտնվող ամրացվող անշարժ գույքի տարածքներում իրականացնել որոշակի ձևափոխություններ (հարմարեցնելով հանրակրթական ծրագրերի իրականացման համար),որի ավարտից հետո անհարժեշտ է վերջինիս տարածք տեղափոխել Երևան քաղաքի, Նուբարաշեն վարչական շրջանի, Նուբարաշեն 6 փողոցի հ. 2  հասցեում գտնվող անշարժ գույքում առկա շարժական գույքը: 
Որոշման նախագծի 3-րդ կետի 4-րդ ենթակետը պայմանավորված է Մասնագիտացված դպրոցի ուսումնական գոծընթացը անխափան կազմակերպելու համար: 
«Հայաստանի Հանրապետության կրթության, գիտության, մշակույթի և սպորտի  նախարարության Արամ Մանուկյանի անվան  մարզառազմական  մասնագիտացված  դպրոց պետական ոչ առևտրային կազմակերպությունից գույք հետ վերցնելու, գույք   ամրացնելու  և  գույք  հանձնելու  մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման  մարմնի  բյուջեում ծախսերի և եկամուտների էական ավելացում կամ նվազեցում չի սպասվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». 
«Հայաստանի Հանրապետության կրթության, գիտության, մշակույթի և սպորտի  նախարարության Արամ Մանուկյանի անվան  մարզառազմական  մասնագիտացված  դպրոց պետական ոչ առևտրային կազմակերպությունից գույք հետ վերցնելու, գույք   ամրացնելու և գույք  հանձնելու մասին» Հայաստանի Հանրապետության կառավարության որոշման նախագիծը չի բխում համապատասխան ռազմավարական փաստաթղթերից։
Հայաստանի Հանրապետության կրթության, գիտության, մշակույթի և սպորտի  նախարարի 2017թ. ապրիլի 20-ի Հ.414-Ա/2 հրամանով հաստատված Մասնագիտացված դպրոցի կանոնադրության  13-րդ կետի Մասնագիտացված  դպրոցի անվանումը «Հայաստանի Հանրապետության կրթության, գիտության, մշակույթի և սպորտի  նախարարության Արամ Մանուկյանի անվան  մարզառազմական  մասնագիտացված  դպրոց պետական ոչ առևտրային կազմակերպություն է (պետական գրանցման համարը՝  222.210.960387): 
Նախագծի մշակման գործընթացում ներգրավված ինստիտուտները և անձինք.
     ՀՀ կրթության, գիտության, մշակույթի և սպորտի  նախարարութունը: 

4.Իրավական ակտի կիրարկման դեպքում ակնկալվող արդյունքը.
Նախագծի ընդունման արդյունքում կապահովվի հանրակրթական   հիմնական, պետական և հանրակրթական լրացուցիչ, ինչպես նաև ռազմական և մարզական  մասնագիտացված ծրագրերի  և ուսումնական հաստատության սաների կրթության դաստիարակության շարունակական գործընթացի իրականացումը, ինչպես նաև յուրաքանչյուր տարի կապահովվի դպրոցականների մասնակցությունը ռազմամարզական ճամաբարին։
ՀՀ կրթության, գիտության, մշակույթի և սպորտի  նախարարության կողմից ռազմամարզական ճամբարի իրականացումը կապահովի նաև տվյալ տարածքում, և, ըստ նախնական հաշվարկների, միայն 2022 թվականին նախատեսվող ռազմամարզական ճամբարի կազմակերպման ընթացքում կխնայվի շուրջ 30 մլն. ՀՀ դրամ  (կեցության ծախսերը սան-օր հաշվարկով կազմում է 3000 դրամ, իսկ նշված տարածքի առկայության դեպքում կեցության ծախսը սան-օր հաշվարկով կկազմի 800 դրամ (անկողնային պարագաների մաքրման, թարմացման, ննջարանների մաքրման և այլ աշխատանքներ։ Արդյունքում կխնայվի 12 (օրերի քանակ) x 1186 (մասնակիցների քանակ)  x 2200 (3000 և 800 դրամների տարբերություն) = 31.310.400 ՀՀ դրամ): 
	

